
Minnisblað þetta er unnið í menningar- og viðskiptaráðuneytinu vegna innsendra umsagna við 
frumvarp til laga um breytingu á lögum um skráningu raunverulegra eigenda (skipti eða slit tiltekinna 
skráningarskyldra aðila), 153. löggjafarþing, þingskjal 227, 226. mál. Um endurflutt mál er að ræða 
en frumvarpið var áður lagt fram á 152. löggjafarþingi og er frumvarpið óbreytt frá fyrri framlagningu 
þess. I minnisblaðinu er að fínna umfjöllun um umsögn sem Alþingi barst við þinglega meðferð 
málsins.

Ein umsögn barst um frumvarpið en Samtök fjármálafyrirtækja (SFF) og Samtök atvinnulífsins (SA) 
sendu sameiginlega inn umsögn um málið, dags. 25. október 2022. SFF sendi Alþingi einnig umsögn 
um málið við framlagningu þess á 152. löggjafarþingi.

I umsögn SFF og SA kemur fram að samtökin geri ekki efnislegar athugasemdir við frumvarpið en 
vilji koma. á framfæri athugasemdum og ábendingum við framkvæmd laganna. Hvað varðar 
ábendingar um tæknilega útfærslu og aðgang tilkynningaskyldra aðila að upplýsingum um 
raunverulega eigendur í skrá um raunverulega eigendur þá hefur SFF þegar komið þeim ábendingum 
á framfæri við ráðuneytið. Abendingamar em til skoðunar í ráðuneytið og verður reynt að hraða þeirri 
skoðun eins og kostur er.

Abendingar samtakanna um áreiðanleikakönnun á opnum verðbréfasjóðum og sérhæfðum sjóðum 
fyrir almenna fjárfesta annars vegar og sérhæfðum sjóðum hins vegar varða skilgreiningu á hugtakinu 
raunverulegur eigandi. Hugtakið er skilgreint í lögum um aðgerðir gegn peningaþvætti og fjármögnun 
hryðjuverka, nr. 140/2018, sem falla undir málefnasvið dómsmálaráðuneytis og hefur ráðuneytið 
vakið athygli dómsmálaráðuneytis á framangreindum ábendingum.

I umsögninni koma samtökin einnig á framfæri ábendingu um tilkynningar til ríkisskattstjóra (RSK) 
þegar um er að ræða misræmi milli upplýsinga um raunverulega eigendur í skrá um raunverulega 
eigendur og upplýsinga sem tilkynningaskyldur aðili aflar. Ábendingamar varða tæknilausnir utan um 
slíkar tilkynningar, trúnað um tilkynningar og fyrirspumir tilkynningaskyldra aðila til RSK, sem og 
um heimildir RSK í tilefni af tilkynningum um misræmi. Ráðuneytið mun taka framangreindar 
ábendingar til skoðunar.


